
высокоэффективные промышленные экосистемы. Инновации и цифровая трансформация 

играют ключевую роль в развитии современной промышленности. 

Использование передовых технологий позволяет предприятиям повышать 

эффективность, снижать издержки и адаптироваться к изменяющимся условиям рынка. 

Однако процесс внедрения цифровых решений требует значительных инвестиций, 

квалифицированных специалистов и тщательной проработки стратегии. Несмотря на 

существующие вызовы, цифровизация промышленности открывает огромные перспективы, 

делая производство более гибким, устойчивым и конкурентоспособным в условиях 

глобальной экономики.  

NEFT-GAZ SANOATI KORXONALARINING SAMARADORLIGINI OSHIRISHDA 

INVESTITSION FAOLIYATNI TAKOMILLASHTIRISH 

 

СОВЕРШЕНСТВОВАНИЕ ИНВЕСТИЦИОННОЙ ДЕЯТЕЛЬНОСТИ ДЛЯ 

ПОВЫШЕНИЯ ЭФФЕКТИВНОСТИ ПРЕДПРИЯТИЙ НЕФТЕГАЗОВОЙ 

ПРОМЫШЛЕННОСТИ 

 

IMPROVING INVESTMENT ACTIVITIES TO INCREASE THE EFFICIENCY OF OIL 

AND GAS INDUSTRY ENTERPRISES 

 

                                                        Raxmatullaev Adxamxon Xabibullo o‘gli  
                                                                                  TATU, dotsenti 

 

Annotatsiya 

Maqolada neft-gaz sanoati korxonalarining samaradorligini oshirishda investitsion faoliyatning 

ahamiyati va takomillashtirish yo‘nalishlari yoritilgan. Unda investitsion loyihalarning iqtisodiy 

samaradorligi, tarmoqdagi modernizatsiya jarayonlari hamda raqamli texnologiyalar asosidagi 

yangilanishning o‘rni tahlil qilingan. Shuningdek, O‘zbekiston neft-gaz sanoatida innovatsion 

investitsiyalarni jalb etishning dolzarbligi va ularning iqtisodiy o‘sishga ta’siri yoritilgan. 

Kalit so‘zlar: investitsiya, neft-gaz sanoati, samaradorlik, raqamlashtirish, modernizatsiya, 

innovatsiya, iqtisodiy o‘sish. 

                                      

В статье рассмотрены вопросы повышения эффективности предприятий нефтегазовой 

промышленности посредством совершенствования инвестиционной деятельности. Освещены 

направления повышения экономической эффективности инвестиционных проектов, роль 

модернизации и внедрения цифровых технологий в нефтегазовой отрасли Узбекистана. 

Особое внимание уделено актуальности привлечения инновационных инвестиций и их 

влиянию на экономический рост. 

Ключевые слова: инвестиции, нефтегазовая промышленность, эффективность, 

цифровизация, модернизация, инновации, экономический рост. 

The article discusses the improvement of investment activities to enhance the efficiency of oil 

and gas industry enterprises. It analyzes the economic efficiency of investment projects, 

modernization processes, and the role of digital technologies in Uzbekistan's oil and gas sector. 

Particular attention is paid to the importance of attracting innovative investments and their impact on 

economic growth. 

Keywords: investment, oil and gas industry, efficiency, digitalization, modernization, 

innovation, economic growth. 

 

Jahonda  iqtisodiy jarayonlarni raqamlashtirilgan sharoitida cheklangan resurslar qatorida neft 

va gaz oʻrin olmoqda. Neft va gaz sanoatining mahsulotlariga boʻlgan talabning keskin ortib borishi 

bir tomondan mavjud resursdan samarali foydalanish, ikkinchi tomondan esa ishlab chiqarishning 

raqobatbardoshligini oshirishda resurslar bilan ta’minlanganlik darajasini nazorat qilishni talab 

etmoqda. “Ma’lumotlarga koʻra 2021-yildagi pasayishdan soʻng, 2022-yilda dunyoda tasdiqlangan 

neft zaxiralari 1,1% ga oshdi va 1,564,441 trln. barrelni tashkil etdi. Yaqin Sharq neft zaxiralari 

boʻyicha dunyo mintaqalari orasida yetakchi boʻlib qolmoqda, bu jahon zaxiralarining 55,7 foizini 

tashkil etmoqda. 2022-yilda dunyoda tasdiqlangan gaz zaxiralari hajmi esa 2,4% ga oʻsdi va 2021-

yilga nisbatan 210,063 trln. m3ga yetdi”. Bunda strategik muhim texnologik va istiqbolli loyihalar va 

foydali yangiliklarni turli mexanizmlar asosida joriy etish orqali yetakchi ishlab chiqarish 

tarmoqlarini modernizasiyalash va texnologik yangilash hisobiga iqtisodiyotning taraqqiyotiga 

erishilmoqda. 

Bugungi kunda jahon mamlakatlarida neft-gaz sanoati korxonalaridagi iqtisodiy faoliyatni 

zamonaviy koʻrinishda tashkil etish, tashkiliy-iqtisodiy hamda texnologik tadbirlar tarkibini 

kengaytirish kabi mexanizmlarni takomillashtirish yuzasidan ilmiy izlanishlarga alohida e’tibor 

qaratilmoqda. Bu borada texnologik jarayonlarni yashil raqamlashayotgan iqtisodiyotga 

moslashtirish, xarajatlarni ichki resurslar hisobiga optimallashtirish, unumdorlikni investitsion 

jarayonlardagi mexanizmlarning takomillashgan ulushini koʻtarib borish hisobiga oshirish, yuqori 

texnologiyalar sohasida integratsion jarayonlarni chuqurlashtirish kabi ilmiy izlanishlar amalga 

oshirilmoqda. 

Yangilanayotgan mamlakatimiz sharoitida neft va gaz sanoatini xalqaro talablar asosida 

rivojlantirish, ishlab chiqarishda investitsion loyihalarning manbalari turlarini kengaytirish, ishlab 

chiqarishning jahon bozoridagi raqobatbardoshligini raqamli va innovatsion texnologiyalar asosida 

ta’minlash kabi sifat koʻrsatkichlariga alohida e’tibor qaratilmoqda. 

“Iqtisodiyot tarmoqlari va aholiga neft-gaz mahsulotlarini uzluksiz yetkazib berilishini 

ta’minlash. Tabiiy gazni qayta ishlash darajasini 8 foizdan 20 foizga yetkazish” kabi vazifalar 

belgilangan. Bu borada faoliyat olib boruvchi subyektlarni qoʻllab-quvvatlash, yashil mahsulotlar 

bozorini rivojlantirish hamda tarmoqda ularni shakllantirish mexanizmini takomillashtirish, 

innovatsion faoliyatga asoslangan samarali mexanizmlarni ishlab chiqish yoʻnalishidagi izlanishlarga 

ustuvor darajada e’tibor qaratilmoqda. 

2030-yilga qadar Oʻzbekiston Respublikasi hududida tabiiy gaz qazib olish hajmi 66 mlrd. kub 

metrdan oshirishni tashkil etishi rejalashtirilgan. Oʻz navbatida iste’mol hajmi 56,5 mlrd. kub 

metrga yetishi prognoz qilingan. Bu esa ichki iste’molchilar talabini qondirish va tabiiy gazni chuqur 

qayta ishlash yoʻnalishlarini yanada rivojlantirish yoʻnalishini kengaytirishga zamin yaratishi 

kerakligini anglatadi.  

Ushbu maqsadlarga erishish uchun neft va tabiiy gazni chuqur qayta ishlash hamda uning 

samaradorligini oshirish, raqamlashayotgan bozor munosabatlariga oʻtkazish maqsadida tarmoqni 

tubdan isloh qilish jarayonlarini muvofiqlashtirish boʻyicha keng koʻlamli loyihalar bosqichma-

bosqich amalga oshirilishi talab etilmoqda. Mamlakatimizda neft va gaz mahsulotlarini qayta 

ishlashni kengaytirish boʻyicha joriy etilgan loyihalar Oʻzbekiston neft-gaz tarmogʻi oldiga qoʻyilgan 

vazifani amalga oshirishga xizmat qiladi. (1-jadval) 

2022 yilda Oʻzbekistonda jami 790 ming tonna neft kondensati qazib chiqarilgan boʻlib, bu 

koʻrsatkich 2000-yilga nisbatan qariyb 4,5 barobarga va 2010-yilga nisbatan qariyb 2,5 barobarga 

kam hisoblanadi. Lekin shuni ta’kidlash lozimki, 2022-yildagi neft kondensatini qazib chiqarish 

boʻyicha koʻrsatkichlar 2018-2021-yillardagi koʻrsatkichga nisbatan oʻsganini koʻrish mumkin. 

Buning asosiy sababi tarmoqdagi yangi xususiy korxonalarning paydo boʻlayotganligi bilan 

ifodalanadi.                                                                         

                           1-jadval 

Neft va gaz kondensati qazib chiqarish (mln.tonna) 

Nomi 2000 2005 2010 2011 2012 2013 2014 2015 2016 2017 2018 2019 2020 2021 2022 

2022/ 

2000 

% 

2022/ 

2010 

% 

2022/ 

2021 

% 

Jami 7,54 5,45 4,04 3,74 3,34 3,17 2,87 2,73 2,62 2,77 2,89 3,01 2,78 2,87 2,07 27,5 51,4 72,3 

Neft 

kon-

densati 

4,17 3,44 2,02 1,90 1,57 1,28 1,03 1,00 0,87 0,81 0,75 0,70 0,75 0,77 0,79 18,9 39,0 102,7 

Gaz kon- 

densati 
3,37 2,01 2,02 1,84 1,77 1,89 1,84 1,73 1,75 1,95 2,15 2,31 2,03 2,10 1,29 38,2 63,7 61,3 

 

Gaz kondensati qazib chiqarish 2022-yilda sezilarli darajada oqsaganligini sezish mumkin. 

Xususan 2022-yilda 1,29 mln. tonna gaz kondensati qazib chiqarilgan boʻlib, 2000 yilga nisbatan 2,5 

barobarga, 2010-yilga nisbatan 46,3 %ga kamaygan. Shuni ta’kidlash lozimki, 2021-yildagi 2,1 mln. 

tonna nisbatan 48,7%ga pastlagan. Ushbu natijalarning salbiy oqibatlari  qish mavsumida ham 

sezilarli darajada boʻlganligini aytish zarur. Tarkibiy oʻzgarishlarning toʻliq tugatilmaganligi va 

tarmoqdagi foydalanilayotgan texnika va texnologiyalarning yetarli darajada yangilanmaganligi 

sababli koʻrsatkichlarning pastlaganini izohlash mumkin. Bugungi kunda neft va gaz sanoatida jahon 

yetakchilari – “Lukoyl”, “Gazprom”, “BP”, “Total” kompaniyalari, shuningdek, Koreya, Xitoy va 

boshqalar kabi mamlakatlar kompaniyalari bilan faol hamkorlik mavjud. jadvaldagi neft 

mahsulotlarining ayrim turlarini ishlab chiqarish bo‘yicha dvigatel yoqilg‘isi (benzin) 2022-yilda 

1,26 mln. tonna ishlab chiqarilgan bo‘lib, 2000-yilga nisbatan 26,4 %ga va 2010-yilga nisbatan 11 

%ga kamroq bo‘lganini ko‘rish mumkin. Lekin bu ko‘rsatkich 2021-yilga nisbatan 11,4 %ga yoki 

130 ming tonna ortgani aniqlangan. Dizel yoqilg‘isida ham so‘nggi yillarda sezilarli darajada 

pasayish kuzatilgan bo‘lib, 2000-yilga nisbatan qariyb 3 barobarga pasaygan. Bu mahsulot turi 2015-

yilda ko‘proq hajmda ishlab chiqarilgan bo‘lsada, hozirga kelib, pasayish tendensiyasi kuzatilmoqda.  

Aviatsiya kerosinini ishlab chiqarish 2022-yilda 0,18 mln. tonnaga yetib, 2021-yilga nisbatan 

53 %ga ortgan. Lekin 2010-yilga nisbatana qariyb teng barobardan ham ko‘proqqa qisqarib ketgan. 

Aviatsiya benzini 2022-yilda umuman ishlab chiqarilmagan. 2021-yilda esa 400 tonna ishlab 

chiqarishga erishilgan xolos. IES larida hozirgi davrgacha qo‘llanilib kelayotgan mazut mahsuloti 

2022-yilda 130 ming tonnani tashkil etib, 2021-yilga nisbatan 180 ming tonna kamroq bo‘lgan. 2000-

yildagi ko‘rsatkichlarga  nisbatan esa bor yo‘g‘i 7%dan biroz ko‘proqligini ko‘rish mumkin.  

Ammo shuni ta’kidlash kerakki, boshqa ijobiy natijalarga erishilgan komplekslar bilan bir 

qatorda so‘nggi yillarda respublikaning muhim sektori bo‘lgan neft-gaz tarmoqlarining faoliyat 

yuritish sur’atlari, faoliyat ko‘rsatish darajasi va salbiy yoqilg‘i tendensiyalari, neft sanoati obyektiv 

va subyektiv tomonidan ta’sir o‘tkazgan. Ularga quyidagi sabablar kiradi: 

- Neft va gaz kondensati qazib olishning sezilarli pasayishi. 2005-yildan boshlab suyuq 

uglevodorodlarni qazib olish pasayib bormoqda. Faqat davr uchun 2005-2021 yillar yillik neft qazib 

olish ikki baravar kamaydi, 5,4 million tonnadan 2,7 million tonnagacha. 

- O‘zbekistonda tabiiy gaz qazib olish cho‘qqisiga chiqqandan keyin 2008-yilda uning doimiy 

pasayishi kuzatilmoqda, 2008-yildan 2021-yilgacha bo‘lgan davr mobaynida pasayish 17 foizdan 

ortiq yoki 10 milliard kub metrdan ortiqni tashkil etdi.  

- Korxonalardagi asosiy fondlari eskirishining yuqori darajasi. 2020-yilda bu ko‘rsatkichdan 

40% ortiqni tashkil qildi, ya’ni uskunalarning 2/5 qismi jismonan eskirgan va yangilanishi kerak. 

- Mahsulot birligi uchun xarajatlar koeffitsiyentining doimiy yuqori qiymatlarni qayd etishi, 

so‘nggi uch yil ichida u 10,7% dan ortiqroqqa oshdi. 

Alohida ahamiyatga ega bo‘lib, unda davlat ishtirokini qisqartirish, texnologiyalarning energiya 

samaradorligi darajasini oshirish, shu jumladan energiya tejovchi texnologiyalarni ishlab chiqish 

hisoblanadi. Energetika sanoatining rivojlanishi sharoitida mamlakatlarda xorijiy davlatlar 

ishtirokida energiya loyihalarini amalga oshirishga alohida e’tibor qaratilmoqda, masalan, 

O‘zbekiston va Afg‘oniston o‘rtasidagi hamkorlik asosida “Surxon-Puli-Xumri” elektr uzatish 

liniyasi (EUL) qurilmoqda. 

Shuni ta’kidlash kerakki, maqsadlarga erishish uchun va yoqilg‘i-energetika kompleksini 

rivojlantirish maqsadida mamlakat neft-gaz kompleksini rivojlantirishdan tashqari, sanoat va 

texnologiyalarning raqobatbardoshlik darajasi oshirish ham kiradi. 

2010-2020-yillar davomida mamlakatimiz, neft-gaz sanoatida chuqur tarkibiy islohotlarni 

amalga oshirish natijasida investitsion loyihalarni ishga tushirishdagi faollikni yuqori sur’atlarda 

ta’minlash imkonini berdi. 2010-yilda mamlakatimiz iqtisodiyotiga jalb etilgan investitsiyalarning 

umumiy qiymati 2,8 mlrd. AQSh dollarini tashkil etdi. 2011-2017-yillarda respublika iqtisodiyotiga 

jalb qilingan jami investitsiyalar tarkibida neft-gaz tarmogʻiga yoʻnaltirilgan investitsiyalarning 

ulushi oʻrtacha 80 foiz atrofidagi koʻrsatkichga teng boʻlgan. 2018-2019-yillarda bu koʻrsatkich, 

oʻrtacha 40 foizni tashkil etganini koʻrish mumkin. 

Shuningdek, respublikamizdagi 250 dan ortiq neft va gaz konlarida ekologik toza yonilgʻi - 

suyultirilgan gaz ishlab chiqarish yoʻlga qoʻyilgan. Bu oʻz navbatida boshqa konlardan 

yetkaziladigan, tarkibida oltingugurt birikmalari yuqori boʻlgan tabiiy gazni qayta ishlash hajmini 

jadal sur’atlarda oshirish imkonini beradi. Tarmoqning kelajakdagi investitsion loyihalarning 

faolligini ta’minlashiga ijobiy turtki bera oladi. “Oʻzbekneftgaz” AJning 2020-2030-yillarda neft-gaz 

va kimyo sanoati korxonalarini rivojlantirish, shuningdek mahalliylashtirilgan mahsulot ishlab 

chiqarilishini ta’minlash boʻyicha investitsion loyihalarda tarmoqni yangi darajaga olib chiqish 

boʻyicha chora-tadbirlar oʻzining majmuaviy ifodasida namoyon boʻladi. 

2025-yilgacha bo‘lgan davrda tabiiy gaz eksportining to‘xtatilishiga erishish maqsad qilib 

qo‘yilganligi va ichki ehtiyojlarni qondirish hamda uning mamlakatda yuqori qo‘shimcha qiymatga 

ega mahsulotlarni yaratish imkonini beradigan qayta ishlashni joriy qilish asosida “O‘zbekneftgaz” 

AJning imkoniyatlarini oshirish belgilab qo‘yilgan. Neft va gaz sanoatini modernizatsiyalashda 

investitsiya talab qilinadigan yo‘nalishlarning muhimligiga qarab energetik loyihalarni respublika 

iqtisodiyotini rivojlantirish uchun yo‘naltirishga ham qaratilgan. O‘zbekistonning yoqilg‘i-energetika 

kompleksida zamonaviy va xalqaro darajadagi fond bozorining vositalaridan foydalanish kengaytirib 

boriladi. Shu bilan birga mamlakatning neft va gaz sanoatida xizmat ko‘rsatish sifati va 

ishonchliligini oshirish uchun ISO standartlarini joriy qilish ishlari amalga oshirilishi rejalashtirilgan. 

